
Transcription

[C4v] À mon seigneur le Duc parler,
Et vous hastez legierement.
Le Chevalier
Dy moy, amy, par ton serment
Scez tu point pourquoy m’a mandé?
Le messager
Non, chevalier, en verité.
Je vous pry, point ne demourez:
Je voys dire que vous venez.
Sire, voicy le chevalier
Qui tantost sans point deslayer
À vostre mandement est venu
Pour sçavoir tout le contenu
De vostre desir et pensee.
Comment le noble Chevalier arriva devers son seigneur et maistre le Duc pour luy
obeyr en tout ce qu’il luy plairoit commander.

